
Pregledni naucni rad
Mensur Valjevac'

KRATKA STUDIJA O ZIVOTU I RADU SEJHA
HALID-EFENDIJE SALIHAGICA (1916-1993) —
RELIGIJA I DUHOVNOST

Sazetak

lako sejh Halid-efendija Salihagi¢ nije bio poznat Siroj
Jjavnosti, on je svojim djelovanjem izmedu dva posljednja rata dao
znacajan doprinos ocuvanju i razvijanju religioznosti i duhovnosti
u nasim krajevima. TezZak Zivotni put i iskuSenja nisu ga
onemogucili u razvijanju individualne religioznosti i duhovnosti,
kao ni njihovog isijavanja na ucenike i postovaoce. On je zajedno
sa Sejhom Coli¢em presao duhovni put i prostudirao sve Sto je Sejh
Coli¢ prevodio i na cemu je radio. Sviedok tome je generacija
njegovih postovalaca, ucenika i ucenika ucenika, koji danas igraju
znacajnu ulogu u podizanju religijske svijesti naseg napacenog
naroda.

Kljuéne rijeci: Sejh Halid-efendija Salihagi¢, Zivotopis, religija,
duhovnost, duhovni saputnik (refik), ucenici.

Uvod

Sejh hadzi Halid-efendija Salihagi¢ (1916-1993) nije javno
djelovao, ali je njegov rad preko njegovih uCenika i posStovalaca
imao javni odjek. On nije bio javna li¢nost, ali nije bio ni nepoznat
u religijskim 1 duhovnim krugovima. Od kraja II svjetskog rata
kada su mu njegovi sestri¢i, Raif 1 Nijaz Dizdarevi¢, kao jednom od
rijetkih intelektualaca toga vremena, nudili da preuzme jednu
katedru na Sarajevskom univerzitetu, uz uslov ideoloske
preorijentacije, Sto je on odbio i poceo raditi kao mlinar, pa sve do
pada komunizma, njegov rad i djelovanje bili su pod prismotrom
organa drzavne bezbijednosti. Zivotni put Halid-efendije bio je

' Visi asistent na Islamskom pedagoskom fakultetu Univerziteta u Zenici,
valjevac.mensur@gmail.com

Rad autora je dostavljen 7. 9. 2012. godine, a prihvacen za objavljivanje 22. 10.
2012. godine.

bremenit teSkocama, ali i plodonosan, jer je svojim djelovanjem
individualno, ali i preko svojih ucenika i postovalaca, dao znacajan
doprinos oc¢uvanju i razvoju religioznosti i duhovnosti u nasim
krajevima. Sejh hadzi Halid-efendija Salihagi¢ bio je jedan od
najznacajnijih sufijskih velikana naseg podneblja koji je svojim
djelovanjem obiljezio cijelu jednu epohu, te odgojio i podigao
generaciju nasSih alima. O tome pokuSava govoriti naredni prikaz.
Do sada njegov zivot i rada nisu bili predmetom znanstvenih
izuCavanja i javnog publikovanja. Nadamo se da ¢e ovaj rad biti
skromni doprinos pocetku osvjetljavanja zivota i djela Sejha hadzi
Halid-efendije Salihagica.

Zivotni put $ejha Halid-efendije Salihagi¢a (1916-1993)

Iako hadzi Halid-efendija Salihagi¢ nije za sebe tvrdio da je
oficijelni sufijski Sejh, niti je trazio da ga tako oslovljavaju,” iz
velikog postovanja prema ovom nasem duhovnom velikanu, mi
smo u radu to ponegdje naglasavali, jer njegov Zivotni put svjedoci
da je on bio istinski vjeroucitelj (sejh) 1 duhovni vodi¢ (mursid). U
krugu ucenika i postovalaca bio je poznat kao hadzi Halid-efendija,
ili kratko Hadzi-efendija. Rahmetullahi 'alejhi rahmeten vasi'aten.

Pisani biografski podaci o zivotu hadzi Halid-efendije
Salihagi¢a su oskudni. Daleko su obimnije usmene predaje
njegovih duhovnih potomaka, njegovih prijatelja 1 opcenito ljudi
koji su ga poznavali. Ta kazivanja su uglavnom vezana za njegov
duhovni put, spoznaje, zakljucke i1 stavove o pojedinim pitanjima i
problemima koji su se javljali u tom vremenu.

Sejh Halid-efendija Salihagi¢ roden je 25. 2. 1916. godine u
Ostruznici, kod Fojnice. Majka mu je kéerka oglavackog Sejha
Abdu-I-Halim-efendije Sikiri¢a (p. 1917. godine). Osnovnu Skolu
je zavrsio u zavitaju, a Serijatsku gimnaziju u Sarajevu.

Kasim HadZi¢, pisuéi o Serijatskoj gimnaziji, navodi da je
1935. godine, u X generaciji ucenika, Gimnaziju zavrsio 1 Salihagic¢
E. Halid (Hadzi¢, 1986).

Nakon toga wupisuje Prirodno-matematicki fakultet u
Beogradu. Ostalo mu je malo do okonCanja studija. Zbog
nerazumijevanja stanodavca kod koga je boravio, izlazio bi na ulicu
i pri gradskoj rasvjeti ¢itao i u¢io. Bio je izvanredan student, tako
da se znalo desiti da je i profesore matematike ispravljao.

? Iz nedatiranog intervjua s hfz. Halilom Mehticem.

Pocetak Drugog svjetskog rata zatekao ga je u njegovoj
rodnoj Fojnici. Polovinom 1942. godine, zajedno sa sestricem
Zijahom Dizdarevi¢em, uhapsile su ga ustaske vlasti i sprovele ga u
logor. Boravio je u Koprivnici, Jasenovcu i Gradisci. Uslovi su bili
nemoguci. Logorasi su svakodnevno umirali od tifusa i dizenterije.
Nerijetko je, prilikom jutarnjeg budenja, pored sebe nalazio mrtve
ljude.? Pored toga je redovna bila prozivka za strijeljanje po rednim
brojevima koji su stalno mijenjani. Najmanje sto puta je na taj
na¢in prosao kroz smrt.* Samoinicijativno, ubacuje se u jedan
konvoj koji ide za Austriju 1 Njemacku. Boravak u novom logoru je
usporedio, zbog znatno boljih uslova, s povratkom kuéi.

U ljeto 1945. godine, vraéa se u Fojnicu. Po povratku
pokusava da u Sarajevu okonca zapoceti studij. Medutim, tadasnje
vlasti mu to onemogucavaju, a nakon S§to, zajedno sa Sejhom
Colicem, dobije pismeno rjefenje od strane Sreza Fojnica za
raspored na administrativne poslove u samom Srezu i odbije ga,
ostaje mjesec dana na prisilnom radu na Romaniji. Nakon dolaska
kuéi, radi u svome i svoga brata Tajiba mlinu, tri mjeseca. (Colié,
1998).

Bio je Zrtva svoje najblize rodbine, sestrica Nijaza i Raifa
Dizdareviéa, koji proganjanjem Halid-efendije sticu poene za svoju
politicku karijeru. Nijaz mu nudi preuzimanje jedne katedre na
Sarajevskom univerzitetu, uz uslov napustanja vjere i prihvacanja
komunisticke ideologije. Halid-efendija to odbija. Na provokaciju
sestri¢a Nijaza o tome $to ne nosi crveni fes, odgovara: ,,Zato Sto
ste vi, komunisti, njegovu boju uzeli kao svoje obiljezje.*

Nakon toga radi na viSe mjesta, uglavnom kao knjigovoda: u
»lapetaru™ 1 u nekim bankama. Jedno vrijeme vodi knjige Safetu
Jazicu. Odlazi u prijevremenu penziju, kako bi se postedio
vulgarnosti koje su bile nezaobilazno sredstvo komunikacije u tom
periodu.

U ratnom vihoru, 27. 4. 1993. godine (6. zu-l-ka'de, 1413. h.
g.), hadzi Halid-efendija je preselio u Stolac, gdje mu se danas

3 Sejh Sefik Ali¢, koji nam je saopéio dosta biografskih &injenica o hadzi Halid-
efendiji koje nismo sve uvrstili u rad, kazao nam je, u nedatiranom intervjuu, da
je za vrijeme boravka u logoru postojala moguénost da porodice Salju logorasima
neke stvari. Halid-efendija je iskljucivo trazio da mu se $alje bijeli luk, $to je na
neki nacin bilo presudno da ne oboli od tih bolestina.

* Iz nedatiranog intervjua s imamom Midhat-efendijom Celebi¢em. (Nakon
izlaska iz logora, hadzi Halid-efendija nikada nije ostavio ni komadi¢ hljeba,
makar bio i bajat. Isti izvor)

nalazi mezar. Mustafa-efendija Agi¢, unuk Sejha Mustafa-efendije
Mujiéa, covjek koji je prvi, u Kacunima, saopéio Halid-efendijom
duhovnom saputniku (refik),” $ejhu Mustafa-efendiji Coli¢u® vijest
o preseljenju Halid-efendije, kaze da je $ejh Coli¢ dugo plakao za
njim.

5. maja 2007. godine, na dan kada se Sejhu Coliéu proucio
tevhid na tri godine od preseljenja, ucenici, ucenici ucenika,
simpatizeri, prijatelji i poznanici Sejha Halid-efendije su u Stocu,
na njegovom mezaru, podigli niSane na kojima je ispisan sljedeci
hronogram:

Iskreni, znani i plemeniti
Halid, sin Edhema, sejh veliki.

Iz ¢asne porodice Salih-age zade,
Umro je u svetom mjesecu zul-ka'de.
U logoru on nekoliko godina provede,
Gdje ga Allah na pravi put navede.
Okean istinskog znanja i spoznaje,
Kome u vaktu mu ravna bilo nije.
Dokaz je hadisa:

., Siromastvo je blago moje *
Halid Hulusi naksibendi to je.
Datum njegove smrti je u stihu niZe,
Ruh naseg sejjida na visoko mjesto se dize.

Duhovni i da'vetski rad Sejha Halid-efendije Salihagic¢a

Od penzionisanja pa do preseljenja, pred Halid-efendijom
prodefilovat ¢e desetine softa, studenata islamskog i1 drugih
fakulteta, imama, profesora, intelektualaca i obi¢nih ljudi. Neki su
mu dosli samo jedanput, neki su se kratko zadrzali, a rijetki su
ostali trajno vezani za njega.

U tom periodu, a i ranije, na svim mjestima gdje je boravio,
hadzi Halid-efendija neumorno ¢e voditi dinske sohbete i
usmjeravati ljude Allahu, Njegovom dinu i Njegovom Poslaniku,
sallallahu alejhi ve selleme. Prema svjedoCenju njegovih ucenika i
postovalaca svaki njegov postupak i rije¢i podsjeéale’ su na Allaha

> Saputnik. U hadidu se kaze: ,, 3kl d Ga Vs Hl J8 Wl swadl — Trazite
komsiju prije kuce i druga prije puta. (Et-Taberani, 1983).
6 o XN 1: 4 .7 .

O Sejhu Colicu bice vise govora u nastavku rada.
7 Prema hadisu kojeg biljezi Bezzar i drugi hadiski autoriteti, Allahov Poslanik,
sallallahu alejhi ve selleme, upitan je: ,,Ko su Allahove evlije?", pa je odgovorio

Uzvisenog i budile svijest o Njegovom prisusutvu. Na sijelima s
hadzi Halid-efendijom sav tok razgovora bio je usmjeravan u tome
pravcu.

Pored toga, Sejh Halid-efendija je analizirao druStvena
kretanja u svijetu i u domovini. Na deset godina prije posljednjeg
rata govorio je o nuznosti Siroke platforme djelovanja Bosnjaka-
Muslimana. Kada je osnovana Stranka demokratske akcije, odrzao
je aktivno uklju¢ivanje u njen rad i djelovanje.

Pojedini njegovi ucenici dobijali su i konkretna zaduZenja u
pogledu angazmana na poljima njihovog drustvenog djelovanja,
prevodenja knjiga i drugih aktivnosti. To je segment hadzi Halid-
efendijinog rada koji ¢e, nadamo se, biti predmet narednih
istrazivanja.

Na duhovno-intelektualnom polju Sejh hadzi Halid-efendija je
posebno bio odusevljen prijevodima $ejha Coliéa Ibn Arebijevih
djela, a i sam je bio okean znanja, spoznaja i otkrovenja.®

da su to oni ¢ije videnje podsjeca na Allaha (& _S3 153, 13} 0adll). (Navedeno
prema: Ibn Kesir, 1994).

¥ U ovome kontekstu mi ¢emo navesti neke izjave koje smo &uli prilikom naseg
prvog i jedinog susreta u Travniku s hadzi Halid-efendijom, 10. marta 1992.
godine (6. ramazana 1412.), u drutvu sa $ejhom Sefikom Aliéem te suprugom
Minom i dvojicom prijatelja (h. Mehemed Derahovic¢ i h. Sulejman Skomorac iz
Gradi$¢a kod Zenice).

Naravno drugi ljudi koji su proveli godine u druzenju s hadzi Halid-efendijom
pamte i cuvaju daleko vise onoga o ¢emu je govorio hadzi Halid-efendija. Ovo je
samo jedan mali isjecak onoga Sto se moglo Cuti prilikom svakog susreta s
uvazenim $ejhom.

Hadzi Halid-efendija nam je, izmedu ostalog, tada ve¢ u svojim poodmaklim
sedamdesetim godinama, rekao:

- Blago se vama kada ste mladi, a ja se ne bih mijenjao sa vama ni za jedan
dan, a skoro mi je osamdeset godina. Covjek ée biti pitan za Zenu i Zena za
Covjeka.

- Nemojte i¢i pognute glave kao ovnovi. Allah nije stvorio svijet radi Sebe,
ve¢ da bi mi u N/njega gledali i uzivali u N/njegovoj ljepoti. Gledanjem halk-a
spoznaje se Hakk. (Senurihim ajatina hatta jetebejjene lehum ennehul-Hakk) i
¢emo im pruzati dokaze Nase u prostranstvima svemirskim, a i u njima samim,
dok im ne bude sasvim jasno da je On istina. Uzivanjem u onome $to je Allah
stvorio (dozvoljenim), mi uzivamo u Allahu.

- Knjige ne treba da stoje da na njih pada praSina, ve¢ ih treba is¢itavati.
Citanjem knjige mi gledamo u njezinog pisca, a i&¢itavanjem postajemo sahibi te
knjige i na kraju ¢emo vidjeti i samog autora. (Ve kurRabbi zidna ilma) i reci:
., Gospodaru moj, Ti znanje moje povecaj!“

Iako je bio izraziti duhovnjak, Halid-efendija je, kako to u
svojim djelima isti¢e i sam njegov duhovni saputnik, $ejh Coli¢,
par exellence, bio intelektualac: ,Imao sam sreéu da sa sobom
imam jednog intelektualca, pa smo dobro kombinirali: ja svoje
vjeronau¢no znanje, a on naucno znanje, pa smo zajednicki
studirali.* ,,Ja bih svakom hodZi preporucio da sebi u drustvo nade
jednog nau¢nog intelektualca, da se druze, da jedan drugom
pomognu.“ (Coli¢, 1996). Jedne prilike 3ejh Coli¢ je rekao za
Halid-efendiju da je on Gazalija naSeg vremena.

Jako je ilustrativna sljedeca anegdota: Naime, gvardijan
samostana u Fojnici je jedne prilike na misi javno upozorio svoje
zupljane na Halida Salihagica, rekavsi da se strogo paze da stupaju
u kontakt s tim ¢ovjekom, jer on Cita vise knjiga od cijele njegove
zupe zajedno. Hadzi Halid-efendija redovno je iSao u biblioteku
samostana i iznajmljivao desetine knjiga."’

Profesor Cehaji¢ na dva mjesta u knjizi Derviski redovi u
Jjugoslovenskim zemljama (Cehaji¢, 1986) spominje Halid-efendiju.
Na prvom u naksibendijskoj silsili,'' koja ide preko Vukeljica,' i

- Dijete malo uvijek nesto kopa i trazi, a to je trazenje onog $to smo izgubili
na svome putu dovde. Ne treba djetetu davati igracke, jer to nigdje ne stoji u
Kur'anu ili Hadisu. Treba mu odmah davati knjige da nade ono $to je izgubilo.

- Mi'radz je farz svima nama. Ljudi misle da je mi'radz samo prica, a mi'radz
mora da prode svako, a proce ga sa znanjem, a znanje se sti¢e razumijevanjem
Kur'ana, a razumijevanje Kur'ana se stice is¢itavanjem knjiga velikih ljudi.

- Znanje se dobija iz svojih prsa, a ne odozgo. (Bel Huve ajatummbejjinatun
fi sudurillezine utul-'ilm) A4 fo su ajeti jasni, u prsima onih kojima je dato znanje.
Kakav je to DZennet bez znanja!?

- Allah nije zaduzen sa Serijatom. Ja imam svoj ajn i okupljam sifate i mogu
sebe zikr Ciniti, ali treba Allaha zvati. Namaz nas ovjekovjecuje. (Vesdzud
vakterib) Sedzdu ucini i priblizi se! Kad padnes na sedzdu, ti se podignes, i kad
se vrati$, ti si drugi ovjek.

- Opasnije je ostati bez imana nego umrijeti, jer je kufr nistavilo i kjafiri su
nista.

Sejh Sefik Ali¢ nam je prenio da je prilikom zadnjeg susreta s hadzi Halid-
efendijom on na rastanku uputio sljedece rijeci: — Dolazite! Kada biste sto
godina dolazili, ja vam imam $ta kazivati.

° 1z nedatiranog intervjua s Dzemal-efendijom Salkié¢em.

191z nedatiranih intervjua sa $ejhom Sefikom Ali¢em, vekilom (opunomocenik)
Halid-efendije.

' Lanac po kome se prenosi tarikatsko znanje u neprekidnom redoslijedu od
Allahovog poslanika Muhammeda, a.s., pa sve do Sejha (murSida) naSeg
vremena.” (Hadzibajri¢, 1989)

na drugom govoreéi o nakSibendijama u Fojnici. Nakon S$to je
spomenuo Sejha Dzemila Numanagi¢a, on kaze: ,Njega je
naslijedio Sejh Halid Salihagié¢, koji i sada djeluje i propagira ideje
naksibendija.“ (Cehaji¢, 1986).

Hadzi Halid-efendijin duhovni saputnik (refik), Sejh Mustafa-
efendija Coli¢ (1921-2004)

Sejh Mustafa-efendija Coli¢, pored hadzi Halid-efendije i
drugih velikana, bio je jedna od najblistavijih zvijezda naSeg
duhovnog neba. Najbolji svjedok toga jeste njegov Zivotni put, te
njegova djela i radovi koje je ostavio iza sebe. Zivotni put
uvazenog Sejha na intelektualnom planu bio je jako plodan. On je
iza sebe ostavio veliki broj autorskih djela, prijevoda i
komentarisanih prijevoda. Do sada je objavljeno preko dvadeset
naslova, a jo$ skoro toliki broj u rukopisima i pripremama ¢eka na
objavljivanje. Pored toga Sejh je bio ucesnik na nekoliko
znanstvenih skupova na kojima je predstavio svoje referate. To
svrstava rahmetli Sejha u najplodnije autore sufijske provenijencije
naseg podneblja.'?

14. novembra 1941. godine, pred Kurban-bajram, otac
Abdulaha Konjicije, Ibrahimaga, dovodi iz Sarajeva mladog
imama, muhadZira iz Isto&ne Bosne, Mustafu Coli¢a, da bude imam
u dzematu Ostruznica, kod Fojnice, rodnom mjestu Halid-efendije
Salihagica.

Mustafa-efendija ¢e u Ostruznici ostati desetak godina. Tu se
upoznaje s mladim intelektualcem Halid-efendijom Salihagi¢em
koji ¢e postati njegovim nerazdvojnim drugom na putu duhovnog
usavrSavanja.

Ova dva tragaoca za istinom, u najpoletnijim godinama svoga
zivota, negdje izmedu 1945. 1 1949. godine, u istom mjesecu se
podervisuju. Prvi kod $ejha DZemil-efendije Numanagica,'* a drugi
kod Sejha dervisa Rizvan-efendije Bodovije."

2 Tako je sluzbeni naziv ovog mjesta u okolini Fojnice Vukelji¢i, sejh Coli¢ je
tvrdio da se mjesto originalno zove Hukelji¢i, po tradiciji obavljanja zikr-a, a ne
po nekakvim vukovima.

Y Vige o $ejhu Coliéu vidjeti u nasem radu: Zivot i djelo $ejha Mustafa-efendije
Coli¢a (1921. —2004.) 1., 2., 3. Novi horizonti — &asopis za nauénu, kulturnu i
duhovnu afirmaciju. Zenica 2009, br. 115, 1161 117.

" Profesor Cehaji¢ dva puta spominje $ejh DZemil-efendiju Numanagi¢a u
naksibendijskoj silsili, ne iznose¢i nikakve detalje o njemu. (Cehaji¢, 1986). Iz
viSe intervjua smo saznali da je bio dervi§ Sejh Hasan-babe Hadzimejli¢a (p.

Jednu vecer, u isto vrijeme, stizu im pismena rjeSenja od
strane Sreza Fojnica za raspored na administrativne poslove u
samom Srezu. Bez prethodnog dogovora, obojica odbijaju rjesenja i
vracaju ih po predsjedniku mjesne zajednice.

Odmah nakon toga, Mustafa-efendija odlazi u ,kovacnicu
novih ljudi — JNA®, na odsluZenje vojnog roka u trajanju od dvije
godine, a Halid-efendija na prisilni rad od mjesec dana, na
Romaniju.

17. ramazana 1955. godine Sejh seli u Jajce gdje je postavljen
za imama, hatiba i muallima dZzamije Esme-sultanije.

Nakon Mustafa-efendijinog prelaska u Jajce, Halid-efendija
je, svake godine, redovno ostajao po mjesec dana u potkrovlju

1898/99), a poslije je on bio Sejh Abdullatifu (p. 1951), sinu svoga $ejha Hasan-
babe. On je, takoder, $ejh hadzi Halid-efendije Salihagic¢a (p. 1993). Preselio je
1954. godine. 52 godine bio je mujezin u Carsijskoj dzamiji u Fojnici, u ¢ijem
dvoristu se nalazi njegov mezar. Nije imao potomstva tako da je svoju imovinu i
kucu uvakufio. Danas je na njenom mjestu sjediste MIZ Fojnica. (U toj kuéi se,
jedne noci, odigrao i poznati susret $ejha Hasan-babe i hafiza Husni-efendije
Numanagi¢a. Tom prilikom ga je Sejh Hasan-baba prihvatio kao svog murida.)
Nakon preseljenja njegova Sejha, Hasan-babe Hadzimejli¢a, Dzemil-efendija ce
preci kod Sejha hafiza Husni-efendije Numanagica.

Pred smrt, oporucujuci svoj li¢ni primjerak Delailu-l-hajrata (popularne zbirke
salavata Sulejmana el-Dzezulija koju je Sejh Coli¢ vise puta prevodio), jednoj
hanumi iz Fojnice, rekao je: ,,Ostavljam ga tebi, jer znam da nece umrijeti u
tvojim rukama.” Danas ga ¢uva njen unuk.

> O %ejh Rizvan Bodoviji Sarajliéu (1887—1954) nismo pronasli pisane tragove.
Iz razlicitih intervjua smo saznali da je bio visokog rasta, oglavacki murid i
dervis $ejha Hamdi-efendije Sikirica koji je vodio tekiju na Mlinima od 1907. do
1917. godine, kada preuzima tekiju na Oglavku. U Sarajevu se druzio sa Sejhom
Behaudinom Sikiricem koji je vodio tekiju na Mlinima od 1917. do 1934.
godine. Bio je, kako se to onda zvalo, cimerman (tesar). Bavio se izgradnjom
kuéa. Medutim, to nije smetalo $ejhu Coli¢u da ga okabuli kao svoga mursida,
jer je u njemu prepoznao vrijednost. Sejh Coli¢ ga je opisivao kao duhovnog
gorostasa. Njegov mezar danas se nalazi u Fojnici, a $ejh Coli¢ mu je obnovio
nidane poslije zadnjeg rata. Sejh Coli¢ je pripovijedao, a i od drugih smo ¢uli,
interesantnu anegdotu iz njegova zivota. On je kao mladi dervi$ pozelio da se
bavi okultnim znanostima. Pripremio je sve potrebno i ujutro, kada je trebao da
se poveze s tim svijetom, u cik zore, neko je zalupao na njegova kanata. Kada je
otvorio, njegov Sejh Hamdi-efendija samo je projurio pored njega i usao u sobu u
kojoj je bila pripremljenija okultna liturgija. On je to pobacao i kriticki se obratio
svome muridu: ,,Znades da je ovo Dedo (nadimak prvog oglavackog Sejha, Sejh
Abdur-Rahman Sirrije, p. 1846/47) strogo zabranio?!“. Inace, okultna liturgija
nema nikakve veze s tarikatom. Poenta je u tome da je Sejh Hamdi-efendija
mladog dervisa Rizvana sprijeCio da se okrene svijetu magije i ¢arolija.

Sejhove kuée, u kojoj su zajednic¢ki is¢itavali i studirali ono $to bi
Sejh uradio do tada.

Muharem-ef. Omerdié, piSuci o odnosu ove dvojice velikana,
kaze: ,Jedan od njegovih Zivotnih saputnika, Sejh Halid-ef.
Salihagi¢, bio je njegov korektiv kakvog bi pozelio svaki umni
covjek. Takva dva ahbaba bilo je tesko naé¢i u Bosni. Oni su bili
sija¢i plodnog sjemena koje je svoje zile pustilo u tlo mnogih
mjesta ove zemlje.” (Omerdié, 2004).

Li¢nost koja je formativno obiljezila najznacajniji dio Zivota
Sejha Mustafa-efendije Coli¢a bio je hadzi Halid-efendija Salihagic.
On je zajedno sa Sejhom presao duhovni put i prostudirao sve §to je
Sejh prevodio i na ¢emu je radio. Sejh Coli¢ ga je vrlo &esto
spominjao u svojim sijelima, ali i u svojim knjigama. Rahmetli
Sejh, pisuéi o njemu, isti¢e da je on bio: ,,Moj posebni tarikatski i
marifetski joldZija,'® rahmetullahi alejhi.« (Coli¢, 1998).

Kada razmisljamo o ovoj dvojici velikana, prisje¢amo se
hadisa Allahovog Poslanika, sallallahu alejhi ve alihi ve selleme:

,Ostavljam vam ono cega, ako se budete drzali necete poslije
mene zalutati. Jedno od toga je uzvisenije od drugog: Allahova
knjiga koja je ispruzeno uze sa Neba do Zemlje, i moje potomstvo
— porodica moje kuce. Njih dvoje se nece razdvojiti dok ne stignu
do moga vrela, pa gledajte kako c¢ete me naslijediti u pogledu
njih.«"’

O jednom svjedoci njegovo duhovno potomstvo, a o drugome
njegove knjige 1 radovi.

'° Saputnik.

7 Et-Tirmizi, bez godine; Es-Sejbani, bez godine. Pored ove dvojice muhaddisa
biljeze ga i Et-Taberani, Ebu Ja'la, Ibn ebi Sejbe i En-Nesai. Ovaj hadis izre¢en
je na povratku s oprosnog hadza u oazi Humm. (Ismail Ibn Kesir, 2000) Drugi
hadis koji je daleko prisutniji u literaturi: ,,Ostavljam vam Knjigu Boziju i
Sunnet Njegovog Poslanika. Ako ih se budete pridrzavali, nikada nedete
zalutati.“ Allahov Poslanik, sallallahu alejhi ve alihi ve selleme, izrekao ga je
prilikom poznatog govora koji je odrzao na Arefatu, za vrijeme oprosnog
hadzdza. (Malik ibn Enes el-Asbehi, bez godine). (Hejkel, 2004).

